
S E C C I O N  A M E N A .  

Su-gizona ta chakurra. 

(Version libre de Samaniego). 

Su-gizon batek eukan chakur bat 
Ez ebana besterik egiten 
Ezpada jan ta jolas 
Ardurarik ez artu ezegaz. 
Jagiten san jaterako maira 
Pozkeri ta labankeriaz 
Joaten zala nausiagana. 
Palagu ta loseinkok, 
Etziran bestetarako 
Azurrak ez eze mamiñak bere 
Beraganduteko. 
Dirautsa nausiak baten: 
Bajakiat deitu baga atorrela jaten, 
Sutegian sekula ez aut ikusten 
Mallu zaratak ez due lorik galtzen, 
Nire agiñ otsak barriz al e iratzarriten. 
kanpora, alper jale ori ortik 
Bazterretan ik esatea ondo ezjirudik 
Nausi leloak artzen abela 
Konde bat bezela. 
Chakurrak orduan dirautso: 
«Konde bat zer da geyago? 
AIperrik biziteko jayota ez nago? 
Ez jayo inor asto chakur baño.» 
Konde jauna kanpora-kanpora, 
Ikusi egik beste echeetan 
Ia zelan aben tratetan. 
Joan zan batera serbietan 
Nun euki eben gau ta egun jagola. ateetan; 
Reste eche baten jarri eben itsu-aurreko, 
Urrengoan sarturik tornu baten 
Okelea erretako jirak emoten 

Jaterik ez dabela icharoten. 
Ezagutu eban orduan astuentzat bakarrik 

Ez dala lana 
Chakurrentzat bere bai, ona espada 

Ugazaba. 

Felipe Arrese eta Beitia. 

VIII.garren somaketa. 

Bata da paletan 
maiz irakurriya, 
bata eta biya, 
eskuko neurriya; 
bai eta ere da 
arkitutzen era, 
iñoiz jatekoa 
bizirikan bera; 
iruba ta lauba 
dago alzaiduban, 
arkitzen da ere 
urrezko diruban; 
nintzalako egin 
bein beraren jabe 
geldituba nago 
baliyorik gabe; 
iruba ta biya 
asko ez da ona 
urriki det ontaz 
betia da gona; 
bata eta biya 
segiruban lauba, 
gustora jartzeko 
sabela ta auba; 

au bera da iñoiz 
plazan sartzen banaiz 
ikusten detana 
partidubetan maiz; 
bata eta lauba 
gure probinziyan, 
dago uri churi 
chiki bat mendiyan; 
ausen bera da guk 
jan izan deguna, 
ezurrik ez duben 
gauza guri ona; 
pistu ezkeroztik 
onembeste argi, 
ikusi liteke 
noski zer dan garbi; 
alaz ere ongi 
ikusten ezpada, 
beste argi bide 
bat oraindik bada; 
billa zazu zer dan 
indarrik onena, 
eta anchen dezu 
arkituko dena. 

R. Artola. 

Askantza urrengo lumero edo liburuchean. 

VII.garren somaketaren askantza: Azala. 


